
GOUVÈNÈ CUOMO ANONSE LMDC AP FINANSE 14 PWOJÈ ENPÓTAN GRASA 

YON RÈGLEMAN $50 MILYON AVÈK LEND LEASE 
 

Pwojè yo ap amelyore opòtinite kiltirèl, rekreyasyon ak edikasyon nan anba 
Manhattan 

 
 
Gouvènè Andrew M. Cuomo jodia te anonse ke Lower Manhattan Development 
Corporation ap finanse 14 pwojè enpòtan grasa yon règleman legal $50 milyon avèk 
Lend Lease Construction LMB Inc. (ansyen Bovis Lend Lease LMB Inc.). 14 pwojè yo 
ap amelyore opòtinite kiltirèl, rekreyasyon ak edikasyon nan rejyon an epi fianlman 
amelyore kalite lavi pou rezidan yo nan anba Manhattan.  
 
“Aksyon sa ap ede ranfòse katye sa yo nan Manhattan epi kreye yon pi bon 
anviwonman pou moun viv, travay ak vizite,” te deklare Gouvènè Cuomo. “Lower 
Manhattan Development Corporation te yon gwo fòs nan rekonstriksyon pou kominote 
sa, e avèk pwojè sa yo, pwogrè sa ap kontinye pou ane kap vini yo.”  
 
Prezidan, PDG ak Komisyonè Empire State Devlopman Howard Zemsky te 
deklare: “Sou lidèchip Gouvènè Cuomo, Lower Manhattan te rebondi nan resan ane 
yo, avèk kreyasyon fòmidab djòb sektè prive, yon ekonomi kap fleri, ak yon kominote 
kap pwospere. Fon sa yo prale nan direksyon pwojè enpòtan, tankou Hudson River 
Park, ak rekonstriksyon ki pi nesesè ak amelyorasyon nan East River Waterfront.” 
 
Alicia Glen, Majistra Adjwen pou Lojman ak Devlopman Ekonomik, te deklare: “14 
pwojè sa yo ki kounye a gen lajan ki disponib ap ranfòse kwasans travay ak ekonomi 
nou an. Anplis, envestisman yo pou ogmante aksè ak itilizasyon East River Waterfront 
ap bay Nouyòkè yo yon lòt espas piblik pou pwofite tout sa Vil New York gen pou ofri 
nan zòn yo kote yo te gen aksè limite anvan. Map rete tann achèvman l.” 
 
Règleman an, ke yo te rive jwenn nan prentan 2015, te make rezolisyon yon pwosè ant 
LMDC ak Lend Lease osijè demolisyon bilding Deutsche Bank lan. Lend Lease te dakò 
pou peye LMDC $40 milyon ak pou efase plis pase $10 milyon dola nan peman ki pa 
peye. Yo te bay lajan ke yo te rekipere inisyalman a LMDC nan Community 
Development Block Grants ke Depatman Lojman ak Devlopman Iben Etazini jere. 
 
Pou detèmine pi bon itilizasyon pou finansman sa, LMDC te fòme yon gwoup travay ki 
konpoze de otorite eta ak vil la ansanm avèk Catherine McVay Hughes, ki travay 
egalman kòm Prezidan Konsèy Kominote 1 e kòm yon manm nan Konsèy Direktè 

LMDC. Gwoup Travay la te fè revizyon konplè sou pwopozisyon yo, enkli vizit teren ak 
entèvyou yo, e li te sipèvize yon sesyon enfòmasyon piblik nan septanm ki sot pase a, 
kote plizyè douzèn manm nan kominote a te prezan epi diskite sou diferan 
pwopozisyon.  
 
LMDC te kreye apre pasaj 11 Septanm 2001 pou ede planifye epi kowòdone 
rekonstriksyon ak revitalizasyon Lower Manhattan. LMDC se yon sosyete eta-vil ki jere 
pa yon Komite Direktè uit-manm, mwatye ladan yo te nome pa Gouvènè New York e 
mwatye ladan yo pa Majistra New York. Depi kreyasyon l, LMDC te afekte plis pase $2 
milyon nan fon federal nan bi pou redevlope anba Manhattan. 
 
Prezidan MDC Joe Chan te deklare: “Grasa plizyè ane litij, lidèchip LMDC ansanm 
avèk anpwlaye yo te lite agresivman pou pwoteje enterè kontribyab yo, ki finanse 
LMDC, e yo te anmezi pou regle dosye sa sou tèm ki favorab anpil pou eta ak vil la. 
Kounye fon ke nou te rekipere yo ap retounen nan kominote a. Kòm pwojè sa yo ap rive 
nan konkretizasyon, nap rete tann pou n travay avèk patnè nou yo nan HUD, ki te bay 
anpil sipò pandan tout efò rekonstriksyon an.” 
 
Manm Kondèy LMDC Catherine McVay Hughes te deklare: “Fon sa yo ap fè yon 
wout long pou ogmante benefis piblik epi sipòte resous ki pi chè nan anba lavil - apati 
bò lanmè nou yo pou rive nan park ak teren jwèt, pou enstitisyon kiltirèl ak sèvis sosyal 
yo. Mwen vle remèsye patnè nou yo nan eta ak vil la pou angajman kontinyèl nan eta 
ak vil la pou kominote nou yo.” 
 
Pwojè ki annaprè yo ap resevwa asitans grasa fon règleman yo: 
 
Memoryal ak Mize Nasyonal 9/11: Tribute in Light ($700,000)  
Tribute in Light se yon enstalasyon pwojektè limyè ki pwojte fòm ak oryantasyon nan 
pilòn jimo yo nan memwa atak 9/11. Moniman eklere a atenn kat kilomèt nan syèl la, e li 
se pi gwo arbr limyè ki te janm pwojete apati latè pou rive nan syèl lannwit. LMDC te 
sipòte Tribute in Light sou dis dènye ane ki sot pase yo, ak $700,000 ap kouvri depans 
pou dezan anplis.  
 
Manhattan Youth Recreation and Resources, Inc.: Pwogram Apre Lekòl ak Moun 
Aje ($500,000) 
Manhattan Youth Recreation and Resources, Inc. (Manhattan Youth) bay gadri ak 
aktivite akademik, rekreyasyon ak kiltirèl pou moun ak fanmi yo kap viv oswa travay nan 
Lower Manhattan, kèlkeswa revni yo. Aktyèlman, Manhattan Youth dirje sèt pwogram 
apre lekòl nan anba lavil ki swa gratis oswa ke yo ofri nan pri ki abòdab sou plis pase 
1,200 timoun chak jou. Anplis, Manhattan Youth dirije yon pwogram granmoun ki ofri 
aktivite enkli naje gratis pou 600 granmoun nan Lower Manhattan. Fon MDC ap sipòte 
yon pwogram dezan granmounr ak apre lekòl Manhattan Youth pou kenbe pwogram sa 
yo a bon mache epi disponib pou fanmi ak granmoun yo nan anba lavil la. 
 
Alliance for Downtown New York, Inc.: Katye Jeneral Lower Manhattan ($300,000) 
Katye Jeneral Lower Manhattan (LMHQ) se yon nouvo espas biwo 14,000-pye-kare ki 

lokalize nan 150 Broadway, pou sèvi kòm yon plas reyinyon pou manm yo nan 
kominote kreyatif, teknoloji, non-pwofi ak maketing nan Lower Manhattan. Espas 
reyinyon nan LMHQ, ki te ouvè nan Jen 2015, te disponib pou piblik la nan pri ki pi ba 
pase to mache a. Finansman ki soti nan LMDC ap ede konpanse depans start-up yo. 
 
Hudson River Park Trust: Hudson River Park 3 Segman ($10,000,000) 
Hudson River Park Trust (HRPT) te kreye nan 1998 pou planifye, bati epi jere yon park 
piblik nan zòn bò lanmè Hudson River. Hudson River Park kòmanse nan Battery Place 
e li pwolonje nan pati nò a pou senk kilomèt pou rive nan 59th Street. Avèk fon sa yo, 
HRPT ap fini Segman 3 nan Hudson River Park, sa ki fonksyone apati Chambers Street 
pou rive nan West Houston Street e li gen ladan de platfòm rekreyasyon piblik (Platfòm 
25 ak 26), yon platfòm ekolojik, ak yon mòn park adjasan. Pwojè sa ap koute 
$30,000,000 e lap konplete pati ki pa fini nan platfòm 26, platfòm lan ant Piers 25 ak 26, 
e nan zòn mòn park la te ajoute yon nouvo pon, amenaje peyizaj ak yon nouvo 
estyaryòm. 
 
NYC Economic Development Corporation: East River Esplanade North 
($10,000,000) 
Pwojè East River Waterfront (ERW) lan ap redevlope apeprè de kilomèt nan zòn bò 
lanmè nan pati lès Manhattan apati Plaza Peter Minuit nan pwent sid Manhattan pou 
rive nan lès River Park sou anba pati Lès la. LMDC ap devlope sou sipò finansman 
pase l pou gwo esplanad bòdmè a lè li bay aksè piblik nan yon zòn ki te rete inaksesib 
ak inospitalye pandan plizyè deseni. Lajan ap amelyore aksè a bòdmè a epi amelyore 
koneksyon pou pyeton, pandan lap fasilite konstriksyon nouvo twotwa asfalte ak koub 
pou yon pati nan esplanad ERW ki kouri apeprè nan Robert Wagner Senior Place pou 
rive nan Catherine Slip. 
 
NYC Economic Development Corporation: East River Esplanade South ak 
Brooklyn Bridge Beach ($5,000,000) 
Mennm jan avèk pwojè East River Esplanade North, nouvo finansman ap pèmèt LMDC 
kontinye devlope sou sipò pase l pou gen aksè a bòdmè a. Lajan anplis LMDC sa yo ap 
ede EDC asfalte twotwa epi konstwi koub pou pati nan esplanad ERW ki kouri apati 
Peck Slip pou rive nan Robert Wagner Senior Place. Pwojè a ap gen ladan tou 
enstalasyon nouvo balistrad ak sit amèbleman pandan lap kreye aksè limite a plaj 
toupre Pon Brooklyn. 
 
NYC: Pier 42 ($7,000,000) 
Pwojè 42 Platfòm nan fè pati nan plan santral East River Waterfront, e li vize pou kreye 
espas piblik nan zòn ki pa itilize ak inaksesib oswa abandone nan bòdmè a ki pral fini 
espas vè a ozalantou Lower Manhattan. Sipò LMDC, prale nan bi peyizaj, limyè ak 
teren jwèt ak zòn estasyon konfò ki spesifye nan plan prensipal la. 
 
NYC Depatman Park ak Rekreyasyon F/B/O The Battery Conservancy:  Batri 
PlayScape ($6,000,000) 
Battery Conservancy (TBC) se yon antrepriz a bi non likratif ki te kreye nan ane 1994 
nan bi pou rebati ak revitalize Battery Park, yon park piblik 25-kawotè nan pwent sid 

Manhattan. TBC ap itilize lajan LMDC sou konstriksyon nouvo teren jwèt ki elaji 
(“PlayScape” la) nan Battery a. PlayScape la ap lokalize nan pati lès park la, ant State 
Street ak South Street, sa ki aktyèlman loje yon teren jwèt ki te bati nan ane 1950 yo. 
Nouvo plan an elaji anprent teren jwèt la a 60,000 pye kare (youn nan pi gwo anba 
42yèm Street). PlayScape la ap adrese bezwen espas lib la pou plizyè milye timoun 
nan nan anba Manhattan, e li gen entansyon pou sèvi kòm yon modèl pou entegrasyon 
inove jesyon dlo teren jwèt la nan zòn inondasyon. 
 
South Street Seaport Museum: Espas Kominotè ak Edikasyon ($4,800,000) 
Fonde nan 1967, Mize Seaport South Street la se yon enstitisyon kiltirèl non-pwofi ki 
lokalize nan yon distri istorik 12 kare-blòk sou East River nan anba Manhattan. Mize a 
mande lajan pou sipòte devlopman yon nouvo Sant Kominotè Edikasyon 11,000-pye-
kare; yon enstalasyon elevatè; ak nouvo enstalasyon elektrik, limyè, HVAC, sekirite 
dife, ak sistèm sekirite nan depo Thompson nant 213-215 Water Street. Nouvo Sant ki 
pwopoze a ap ede sipòte pwogram Mize a ak ekspozisyon epi bay espas kominotè 
pwogramab fleksib ak plizyè-itilizasyon nan Seaport ak anba Manhattan. 
 
Teyat Flea: Teyat Pèfòmans Art ($2,500,000) 
Fonde nan 1996, teyat Flea a (Flea a) se youn nan prensipal dirijan teyat Off-Off 
Broadway. Twa nouvo konplèks teyat Flea ki lokalize nan 20 Thomas Street ap 
ogmante kapasite Flea a pou sipòte atis yo epi atire odyans nan pwodiksyon anyèl li a, 
e lap pèmèt Flea devlope yon nouvo inisyativ patenarya ki pral bay espas lwaye 
sibvansyone pou lòt pèfòmans art ak òganizasyon kominotè yo nan anba Manhattan. 
Lajan pou Teyat Flea a ap sipòte pwojè konstriksyon, ki prevwa pou l fini nan 2016. 
Bidjè total pwojè a se $21,000,000.  
 
University Settlement Society of New York, Inc.: Biwo ak Katye Jenera Houston 
Street Center ($1,126,850) 
University Settlement (US) angaje pou amelyore sikonstans lavi moun ki gen revni fèb 
yo kap viv nan anba pati Lès la. Li sèvi yon gwo kominote imigran nan bay klas 
alfabetizasyon pou adilt, konsèy sante mantal, gadri timoun, asistans lojman, fòmasyon 
travay, pworgam kan ete ak apre lekòl, delvopman jèn, sèvis pou granmoun, pworgam 
art, ak yon kredi inyon. University Settlement ap resevwa finansman ki soti nan LMDC 
pou sipòte amelyorasyon nan Houston Street Center, yon sant kominotè 42,000-pye-
kare ki posede ak fonksyone konjwentman pa US ak Chinatown YMCA ak biwo katye 
jeneral US nan 184 Eldridge. 
 
Fondasyon Jackie Robinson: Mize Jackie Robinson ($1,000,000) 
Fondasyon Jackie Robinson (JRF) te etabli nan 1972 pa madam Jackie Robinson, 
Rachel Robinson, pou ranfòse eritaj Mesye. Robinson. Finansman JRF nan LMDC ap 
sipòte konstriksyon yon nouvo mize nan anba Manhattan pou sèvi kòm yon tribi 
pèmanan pou eritaj pyonye Jackie Robinson ak wòl li kòm yon katalis pou mouvman 
dwa sivil Ameriken. Mize 18,500-pye kare a, planifye pou 75 Varick Street, ap prezante 
reyalizasyon Mesye. Robinson nan kontèks istwa Etazini nan nesans Mesye. Robinson 
nan ane 1919 pou rive jodia. 

God’s Love We Deliver: Bilding Michael Kors ($500,000) 
God’s Love We Deliver (GLWD) se yon òganizasyon non-pwofi nan Vil New York ki kwit 
ak delivre manje, ki adapte endividyèlman pa yon Nitrisyonis dyetisyen Anrejistre, pou 
moun kap viv avèk maladi grav. Asistans LMDC ap ede GLWD fini konstriksyon nouvo 
espas biwo li ki lokalize nan bilding Michael Kors nan SoHo. Finansman LMDC ap fèt 
pou plizyè amelyorasyon kapital, enkli nouvo ensfrastrikti teknoloji, ekipman kwizin, ak 
mèb. 
 
Manhattan Youth Recreation and Resources, Inc. F/B/O Downtown Boathouse 
($15,000) 
Kay bato anba lavil la se yon òganizasyon non-pwofi volontè ki te fonde pandan plis 
pase 20 ane de sa ki angaje pou bay aksè piblik gratis nan pò Vil New York grasa 
pwogram piblik kano. Kay bato anba lavil la aktyèlman gen pwogram kano gratis sou 
platfòm 26 nan Tribeca. Pwogram lan sèvi plis pase 20,000 moun chak ane, enkli vizitè 
yo ki soti nan plis pase 130 peyi. Avèk finansman ki soti nan LMDC, kay bato anba lavil 
la ap achte 25 nouvo kano. 

